
Raport monitorimi mbi gjuhën e
urrejtjes në Maqedoninë e Veriut

Hyrje
Njerëzit shpesh e urrejnë atë që nuk e kuptojnë ose që e perceptojnë si kërcënim. Kur përsëriten 
mjaftueshëm shpesh, frikërat e tilla nguliten në të menduarit kolektiv, duke formësuar mënyrën se si 
shoqëritë e shohin “tjetrin”.

Këtu roli i mediave bëhet vendimtar. Mediat nuk i raportojnë thjesht ngjarjet; ato i interpretojnë dhe i 
kornizojnë ato. Zgjedhja e fjalëve, fotografive dhe titujve mund të qetësojë frikën dhe të nxisë mirëkuptimin, 
ose të përforcojë pasiguritë dhe të ushqejë armiqësinë. Në Maqedoninë e Veriut, ku politika, përkatësia 
etnike dhe identiteti janë thellësisht të ndërthurura, mediat shpesh shërben si pasqyrë dhe përforcues i 
tensioneve ekzistuese.

Prandaj, monitorimi i mediave nuk ka të bëjë vetëm me ndjekjen e informacionit. Ka të bëjë me shqyrtimin 
e mënyrës se si ndërtohen narrativet, si përhapet gjuha e urrejtjes dhe dezinformimi, dhe si këto procese 
mund të ndikohen ose modifikohen për të krijuar një kundër-narrativë.

Në periudhën nga 1 janari 2024 deri më 30 qershor 2025, shumica e rasteve të regjistruara të gjuhës së urrejtjes 
kishin në shënjestër përkatësinë etnike, e më pas vinin rastet e kundërshtarëve politikë. Kur u analizuan 
kategori të shumta, u bë e qartë se politikanët me prejardhje të ndryshme etnike ishin ndër shënjestrat më 
të shpeshta. Ky model i pasqyron ndarjet e thella etnike dhe politike në Maqedoninë e Veriut.

Gjuha e urrejtjes e drejtuar ndaj popullsisë shqiptare e përforcoi narrativin përçarëse që i portretizonte 
shqiptarët si “problemi thelbësor” i shoqërisë së Maqedonisë. Ky trend u konfirmua si nga analiza e narrativeve 
ashtu edhe nga ajo e qëndrimeve emocionale, të cilat zbuluan se intensiteti më i lartë i urrejtjes vazhdimisht 
ishte i bazuar në përkatësinë etnike.

Një kategori tjetër me një numër të lartë rastesh ishte urrejtja me bazë gjinore, veçanërisht ajo që kishte në 
shënjestër gratë. Përveç ndarjes sipas përkatësisë etnike dhe politike, ne vumë re narrative të dëmshme 
që përqendroheshin në jetën personale dhe pamjen e grave në vend të roleve të tyre profesionale. Shumë 
shpesh, dhuna në familje justifikohej në mënyrë të hapur në komente, e shoqëruar nga narrative që i kufizonin 
gratë në role konservatore dhe përshkruanin se si “duhet” të sillet një grua. Gjatë periudhës së monitorimit, 
narrativet e tilla u amplifikuan më tej nga funksionarët shtetërorë dhe përfaqësuesit e kishës, të cilët shpesh i 
lidhën ato me kontekstin e familjes tradicionale, duke përcaktuar se si duhet të duket një familje “e mirëfilltë” 
dhe si duhet të sillen gratë brenda saj.

Gjeneruesit kryesorë të gjuhës së urrejtjes ishin individë privatë, kryesisht përmes postimeve në Facebook 
dhe komenteve në portalet online. Megjithëse këto portale në përgjithësi nuk publikojnë drejtpërdrejt gjuhë 
urrejtjeje, raportimi i tyre sensacional dhe joetik shpesh nxit narrative të dëmshme, prandaj ato renditen 
të dytat për sa i përket gjenerimit të gjuhës së urrejtjes. Edhe pse këto platforma kanë detyrimin për ta 
moderuar përmbajtjen, ato shpesh nuk e bëjnë këtë ose refuzojnë ta bëjnë këtë.

Një faktor tjetër që kontribuon për nivelet e larta të gjuhës së urrejtjes në media është rregullimi ekzistues, 
i cili shpesh zbatohet dobët, ndërkohë që politikanët e profilit të lartë shpesh mbeten jashtë përgjegjësisë. 
Edhe pse Maqedonia e Veriut ka legjislacion për të luftuar gjuhën e urrejtjes, zbatimi i tij mbetet i dobët dhe 
jo konsekuent. Ligji për Shërbimet Digjitale (LSDH) nuk është zbatuar ende dhe duke qenë se shumica e 
gjuhës së urrejtjes gjendet në Facebook, nevoja për rregullim efektiv është edhe më urgjente. Maqedonia e 
Veriut po bën përpjekje për të zbatuar këto masa si pjesë e procesit të negociatave me BE-në.

Ky raport është pjesë e monitorimit rajonal të gjuhës së urrejtjes në media, të kryer nga organizata partnere 
në të gjitha vendet e Ballkanit Perëndimor, duke përfshirë Shqipërinë, Bosnjën dhe Hercegovinën, Kosovën, 
Maqedoninë e Veriut, Malin e Zi dhe Serbinë, në kuadër të Rrjetit të Raportimit të Diversitetit.



Qasja metodologjike
Ky raport përdor si metoda sasiore ashtu edhe cilësore për të ofruar një analizë gjithëpërfshirëse dhe të thelluar.

Hulumtimi zbaton një koncept të gjerë të gjuhës së urrejtjes, pa i kufizuar karakteristikat për identifikimin e 
një individi ose grupi të synuar. Rrjeti i Raportimit të Diversitetit e përkufizon gjuhën e urrejtjes si shënjestrim 
i individëve ose grupeve në bazë të identitetit të tyre, pa i kufizuar gjetjet e tij në përkufizimet e përfshira në 
kornizat ligjore kombëtare. Përveç kësaj, monitorimi përfshin edhe përfaqësime të dëmshme të grupeve të 
margjinalizuara.

Analiza sasiore u aplikua për të matur shpeshtësinë, shpërndarjen dhe shtrirjen e incidenteve, ndërsa 
analiza cilësore eksploroi narrativet, kornizimin dhe kontekstet më të gjera shoqërore dhe politike në të cilat 
ndodhën këto incidente. Gjetjet e mbledhura u klasifikuan sipas disa kritereve. Ato përfshijnë grupin ose 
individin e synuar, gjeneratorin e gjuhës së urrejtjes, llojin e diskursit të urrejtjes ose diskriminimit, shtrirjen e 
përmbajtjes, llojin e medias në të cilën është identifikuar dhe kontekstin më të gjerë të ngjarjes.

Për analizën e qëndrimeve emocionale, raporti zbaton metodologjinë e Universitetit “Xhorxh Uashington”,  
e cila i kategorizon incidentet në gjashtë nivele:

1.  Mosmarrëveshjet - retorikë që i sfidon pretendimet, idetë dhe besimet e një grupi;

2.  Veprimet negative - retorikë që i përshkruan veprimet negative jo të dhunshme të shoqëruara me grupin;

3.  Karakteri negativ - retorikë që përfshin karakterizime dhe fyerje jo të dhunshme;

4.  Demonizimi dhe çnjerëzimi - retorikë që atribuon karakteristika nën-njerëzore ose mbinjerëzore; 

5.  Nxitja e dhunës - retorikë që nënkupton ose bën thirrje për dëmtim fizik, të drejtpërdrejtë ose metaforik;

6.  Vdekja - retorikë që nënkupton vrasjen ose eliminimin e një grupi.

Monitorimi mbuloi mediat tradicionale (gazetat, televizionet dhe radiot), portalet online dhe platformat 
e rrjeteve sociale (Instagram, Facebook, X [më parë Twitter] dhe TikTok). Vëmendje e veçantë iu kushtua 
deklaratave të funksionarëve publikë dhe figurave të tjera me ndikim, duke pasur parasysh aftësinë e tyre 
për të formësuar opinionin publik.

Monitorimi u krye si në gjuhën maqedonase ashtu edhe në atë shqipe, duke pasqyruar përbërjen gjuhësore 
dhe etnike të Maqedonisë së Veriut, ku një pjesë e konsiderueshme e popullsisë është me origjinë shqiptare. 
Kjo qasje dygjuhëshe siguron që gjuha e urrejtjes dhe përfaqësimi i dëmshëm të kapen në të gjithë spektrin 
e peizazhit mediatik të vendit.

Raport monitorimi mbi gjuhën e
urrejtjes në Maqedoninë e Veriut

Narrativet dhe nën-narrativet
Analizë sasiore

Gjatë periudhës së monitorimit nga 1 janari 2024 deri më 30 qershor 2025 (18 muaj), regjistruam gjithsej 138 
incidente të gjuhës së urrejtjes. Disa nga këto incidente u klasifikuan në më shumë se një kategori, duke 
reflektuar kompleksitetin dhe përputhshmërinë e formave të ndryshme të gjuhës së urrejtjes. Nga të gjitha 
incidentet e regjistruara të gjuhës së urrejtjes, 31,8% u drejtoheshin njerëzve për shkak të përkatësisë së tyre 
etnike. Shënjestra e dytë më e zakonshme ishin kundërshtarët politikë ose ideologjikë me 25.2%, e ndjekur 
nga gjinia, e cila përfaqësonte 19,9% të incidenteve. Ky model ndikohet kryesisht nga zgjedhjet presidenciale 
dhe parlamentare  që u mbajtën në periudhën maj-prill 2024 dhe zgjedhjet lokale që u mbajtën në tetor. 
Krahas ndërveprimit të dinamikave etnike dhe polarizimit midis partive shqiptare dhe maqedonase, gjë 
që ka çuar në rritje të gjuhës së urrejtjes ndëretnike.

Për më tepër, gjuha e urrejtjes ishte e drejtuar ndaj pakicave seksuale, duke përbërë 7,3% të incidenteve, dhe 
kundër gazetarëve, duke përfaqësuar 6,6%. Grupet më pak të synuara ishin komunitetet fetare me 3,3% 
dhe personat me aftësi të kufizuara 2,6%.

Kur bëhet fjalë për llojin e diskursit të urrejtjes dhe diskriminimit, pothuajse gjysma e rasteve të regjistruara 
(41,2%) përmbanin fyerje, duke përfshirë fyerje personale, gjuhë denigruese dhe poshtëruese. Kjo u pasua 
nga etiketimi negativ i grupit, stereotipet dhe shprehjet e armiqësisë, që përbëjnë 20,9% të rasteve. Gjuha 
nxitëse (si p.sh. përmbajtja që lidhet me situata konflikti, mesazhet e përsëritura nga aktorë të ndryshëm 
ose mbulimi i zgjatur nga media e njëjtë) përbënte 11,3%, ndërsa nxitja për dhunë përfaqësonte 10,7% të 
rasteve, duke ndarë vendin e tretë midis llojeve të gjuhës së urrejtjes.

Përhapja e gënjeshtrave të dëmshme, duke përfshirë keqinformimin dhe dezinformimin, është një 
fenomen tjetër që u rendit lart, duke përbërë 9,0% të rasteve. Kjo nxjerr në pah lidhjen midis dezinformimit 
dhe gjuhës së urrejtjes, duke treguar se si informacioni i rremë ose mashtrues përdoret shpesh për të 
provokuar dhe ushqyer urrejtjen.

KUNDËR GJINISË (SEKSIZMI,
NGACMIMI SEKSUAL,
MIZOGJINIA)
19.9%

 
KUNDËR FESË
(ANTISEMITIZMI, ISLAMOFOBIA,
ANTI-KRISHTERIZMI)
3.3%

KUNDËR PAKICAVE
SEKSUALE (HOMOFOBIA) 
7.3%

KUNDËR PËRKATËSISË
ETNIKE (DISKRIMINIMI ETNIK,
RACIZMI, KSENOFOBIA)
31.8%

KUNDËR PERSONAVE ME
AFTËSI TË KUFIZUARA APO

ME SËMUNDJE
2.6%

KUNDËR GAZETARËVE
6.6%

KUNDËR KUNDËRSHTARËVE
POLITIKË / IDEOLOGJIKË

25.2%

KUNDËR PROFESIONEVE
TË CAKTUARA

3.3%

FIGURA 1

GRUPET NË
SHËNJESTËR TË

GJUHËS SË
URREJTJES

https://new.mia.mk/index.php/en/story/2024-presidential-and-parliamentary-elections-in-north-macedonia
https://new.mia.mk/index.php/en/story/2024-presidential-and-parliamentary-elections-in-north-macedonia
https://www.slobodenpecat.mk/en/gashi-gi-raspisha-lokalnite-izbori-na-19-oktomvri-ovoj-proces-neka-bide-dokaz-za-nashata-demokratska-zrelost/

Gjysma (52.7%) e gjeneratorëve kryesorë të gjuhës së urrejtjes gjatë kësaj periudhe të monitorimit ishin 
individë privatë. Politikanët, funksionarët shtetërorë dhe partitë politike u renditën të dytët me 16,0%, të 
ndjekur nga gazetarët me 14,0%. Influencuesit dhe bloguesit përbënin 8,7%, gjë që reflekton mungesën e 
rregullimit të influencuesve në vend. Sasia e gjuhës së urrejtjes që vjen nga individë privatë është alarmante. 
Kjo ndodh shpesh përmes shpërndarjes së përmbajtjeve mediatike duke përdorur tituj sensacionalistë, 
ose thjesht duke ripostuar çështje, ku vetë komentet shoqëruese janë të mbushura me gjuhë urrejtjeje. Kjo 
hap diskutim mbi rëndësinë e moderimit të komenteve në platformat e mediave online.

ETIKETIMI NEGATIV I
GRUPIT, STEREOTIPIZIMI,
ARMIQËSIA 
20.9%

FYERJA (PERSONALE,
DENIGRUESE,
POSHTËRUESE)
41.2%

PËRHAPJA E GËNJESHTRAVE
TË DËMSHME, KEQINFORMIMI,

DEZINFORMIMI
9%

KËRCËNIMI, DEKLARATA
QË MUND TË KËRCËNOJNË

SIGURINË
6.2%

NXITJA PËR DHUNË 
10.7%

GJUHA NXITËSE
11.3%

FIGURA 2

LLOJI I PËRMBAJTJES
SË GJUHËS SË

URREJTJESKËQPËRDORIMI I TË DHËNAVE 
PERSONALE, GJYSËM TË VËRTETAT, 

INFORMACION I RRJEDHUR NGA 
REGJISTRIMET SHTETËRORE

0.6%

POLITIKAN, PARTI POLITIKE,
FUNSKIONAR SHTETËROR
16%

OSHC, OJQ OSE
ORGANIZATË TJETËR
E SHOQËRISË CIVILE
2%

GAZETAR, PUNONJËS I
MEDIAS, SHKRIMTAR /
ANALIST I MEDIAS
14%PERSON PRIVAT

52.7%

PERSON I FAMSHËM, ARTIST,
PERSON I POPULLARIZUAR
I KULTURËS 
2.7%

LLOJ TJETËR I FIGURËS PUBLIKE,
PROFESOR, INTELEKTUAL
4%

INFLUENCUES, BLOGUES,
AKTIVIST I RRJETEVE SOCIALE 
8.7%

FIGURA 3

GJENERATORËT
E GJUHËS SË
URREJTJES

https://prizma.mk/kontrola-vrz-influenserite-preku-regulatsija-do-pobezbedno-skrolane/%23:~:text=%D0%9D%D0%B0 %D0%B2%D0%B5%D0%B1-%D1%81%D1%82%D1%80%D0%B0%D0%BD%D0%B8%D1%86%D0%B0%D1%82%D0%B0 %D0%BD%D0%B0 %D0%90%D0%92%D0%9C%D0%A3 %D0%BE%D0%B1%D1%98%D0%B0%D0%B2%D0%B5%D0%BD %D0%B5 %D0%BD%D0%B0%D1%86%D1%80%D1%82-%D0%BF%D1%80%D0%B0%D0%25B
https://civilmedia.mk/panel-diskusija-na-ima-onlajn-mediumite-da-gi-moderiraat-komentarite-shto-pottiknuvaat-diskriminatsija-i-govor-na-omraza/

Raport monitorimi mbi gjuhën e
urrejtjes në Maqedoninë e Veriut

Narrative të urrejtjes etnike

Narrativet e dëmshme dhe të urrejtjes synuan pakicat etnike në 31,8% të rasteve në Maqedoninë e 
Veriut, veçanërisht kur bëhej fjalë për shqiptarët etnikë. Kjo e pasqyron polarizimin etnik të shoqërisë 
dhe trashëgiminë e konflikteve të kaluara, por edhe kontekstin politik dhe sociologjik në të cilin jetojnë 
maqedonasit dhe shqiptarët. Në shumë raste, shumica e incidenteve që binin në disa kategori njëkohësisht 
ishin ato që synonin si përkatësinë etnike, ashtu edhe kundërshtarët politikë.

Shqiptarët shpesh portretizohen si të ardhur që përpiqen ta pushtojnë vendin, shpesh përshkruhen si inferiorë 
në aspekt kulturor dhe etiketohen si “fis” apo madje si “kanceri” i shoqërisë. Kjo retorikë është e pranishme 
në shumicën e incidenteve që synojnë përkatësinë etnike dhe përforcohet vazhdimisht nga mediat.

Ky trend është i dukshëm edhe në mesin e të rinjve. Në mars të vitit 2024, një festë studentore në Shkup 
mori një kthesë të papritur kur interpretimi i një kënge shqipe nga fundi i ngjarjes shkaktoi polemika dhe 
një valë gjuhe të urrejtjes në rrjetet sociale. Studentët që e organizuan festën u etiketuan si tradhtarë. 
Një grup nacionalist i quajtur “Patriotsko drushtvo” (Shoqëria Patriotike), i vetëshpallur si “një grup i ri dhe 
ambicioz patriotësh përplot me entuziazëm”, e kritikoi përfshirjen e këngës në program. Në një rast tjetër, 
ky grup reagoi kur individë të panjohur shkruan fyerje në gjuhën shqipe dhe e dëmtuan monumentin i 
vendosur në parkun pranë lumit në Gostivar.

Në postim, ata shkruan: “Nuk ka negociata me “shiptarët” sepse me ta nuk mund të merresh vesh”, duke 
përdorur termin përçmues “shiptari” dhe duke përforcuar narrativin e dëmshëm se bashkëjetesa me ta 
dhe mirëkuptimi i ndërsjellë janë të pamundura. Komentet nën postim i pasqyruan dhe i amplifikuan më 
tej këto narrative.

Një shembull tjetër është një fushatë  antishqiptare që u fillua në rrjetet sociale pasi një postim u shfaq në 
Facebook nga një llogari e dyshimtë e mbyllur. Në postim, autori pretendoi pa dhënë detaje të mëtejshme 
se në arkën e një marketi të “Kipper”-it në Maqedoninë e Veriut, një shitëse refuzoi të tregonte çmimet e 
produkteve në maqedonisht, gjoja se ka këmbëngulur të fliste më parë në gjuhën e saj amtare.

Pas kësaj, fushata u përhap në Instagram dhe X në Maqedoninë e Veriut, duke bërë thirrje për bojkotimin e 
marketeve “Kipper” dhe “Kit Go” vetëm sepse pronarët e tyre janë shqiptarë.

E njëjta narrativë e lidhur me gjuhën ka ndezur vazhdimisht gjuhë urrejtjeje, si në rastin e emërimit të Besija 
Iljazit si drejtoreshë ekonomike e Klinikës së Toksikologjisë. Titulli e etiketonte emërimin si “skandaloz”, duke 
nxitur një valë komentesh për shkak se nuk e njihte gjuhën maqedonase dhe për lidhjet e saj të kaluara 
politike, pavarësisht se Ministria e Shëndetësisë deklaroi se emërimi i saj ishte në përputhje me ligjin.

Komentet përfshinin gjuhë ekstreme të urrejtjes, si p.sh.: “Ky është kanceri i vendit tonë, duhet t’i mbyllim 
të gjitha universitetet shqiptare”, duke e vënë në shënjestër komunitetin shqiptar, duke i përforcuar 
stereotipet e dëmshme dhe intolerancën.

Madje edhe festimet dhe simbolet kombëtare ndonjëherë përdoren për të nxitur gjuhën e urrejtjes dhe 
perceptohen negativisht. Gjatë festimeve në Shkup më 28-29 nëntor 2024, në rrjetet sociale qarkullonin 
video që tregonin djegien dhe përdhosjen fillimisht të flamurit maqedonas, e më pas edhe të flamurit 
shqiptar, gjë që nxiti tensione etnike dhe gjuhë urrejtjeje. Mediat dhe aktorët politikë e amplifikuan 
përmbajtjen, duke e përshkallëzuar më tej situatën.

Pas djegies së flamurit kombëtar maqedonas, grupi i tifozëve “City Park Boys” shfaqi një pankartë ku 
shkruante: “Dielli mbi të cilin po shkelni do t’ju djegë”, duke iu referuar dhe duke iu përgjigjur ngjarjeve të 
ditës së mëparshme.

https://www.everycrsreport.com/reports/RL30900.html
https://www.everycrsreport.com/reports/RL30900.html
https://www.reportingdiversity.org/a-recurring-phenomenon-hate-speech-surges-against-ethnic-groups-in-north-macedonia-before-elections/
https://www.instagram.com/p/C7RCBSttjyD/?utm_source=ig_web_copy_link
https://frontline.mk/2024/05/22/grafiti-so-govor-na-omraza-vrz-gradskiot-simbol-na-kra-ot-vo-gostivar/
https://www.reportingdiversity.org/hate-speech-and-ethnic-divisions-in-an-anti-albanian-campaign-on-social-media/
https://www.instagram.com/p/C_UHl-ooY_A/
https://x.com/MKDProLet/status/1828818431740944400?s=19
https://denesen.mk/skandal-na-toksikologija-direktorkata-besija-iljazi-ne-znae-makedonski-sekretarki-i-se-preveduvachki-a-na-rabota-doagja-so-tatko-i/?fbclid=IwY2xjawMKz4JleHRuA2FlbQIxMQBicmlkETFzTHJXTEdPaTJ0OHBQeEZrAR5z5vmhWoKrJ_gDiizSYAmYmA1fGNa3HpNABPzOU8a-Ec2iUKra88mvbsX1_w_aem_A6mCfTMjlW-udbsCnMZi2w
https://meta.mk/oko-za-oko-zname-za-zname-kako-se-razgoruva-etnichkata-netrpelivost/
https://ekipa.mk/siti-park-bojs-so-poraka-sontseto-shto-go-gazite-ke-ve-izgori/

Kundërshtarët politikë ose ideologjikë ishin grupi i dytë më i shpeshtë që u sulmua, duke përbërë 25,2% 
të rasteve, duke përfshirë ato midis opozitës dhe partisë në pushtet, si dhe midis partive shqiptare dhe 
maqedonase, siç u përmend më parë Ky kontekst politik shumë i polarizuar, i kombinuar me tensionet 
etnike dhe dy periudhat zgjedhore, ka kontribuar për një rritje të gjuhës së urrejtjes krahasuar me periudhën 
e mëparshme të monitorimit, e cila vazhdoi të mbetet në nivele të larta gjatë të njëjtit vit.

Ndryshimi i emrit mbetet një temë e vazhdueshme diskutimet midis opozitës dhe partisë në pushtet. 
Megjithëse njëra palë pretendon se do ta rikthejë emrin e vjetër, tjetra është etiketuar si tradhtare ose 
"Severxhan" një term përçmues që do të thotë “maqedonas të veriut” që përdoret për t’i etiketuar ata që 
e pranojnë ndryshimin e emrit.

Kritika e liderit të opozitës Venko Filipçe ndaj Mickoskit për pjesëmarrjen në samitin e NATO-s përkundër 
kundërshtimit të tij në të kaluarën ndaj anëtarësimit në NATO dhe ndryshimit të emrit, ringjallën narrativet 
dhe urrejtjen e njohur politike. Në mesin e komenteve ishin edhe këto: “Në cilin vend erdhët në pushtet në 
vitin 2017?” Në të Veriut? Veriu duhet t'ju marrë me vete, o i sëmurë mendor dhe i çmendur.”

Një shembull tjetër është tragjedia në Koçan, ku jetën e tyre e humbën 61 të rinj. Protestat pasuese u 
portretizuan si antiqeveritare dhe komunikimi me shpejtësi u bë armiqësor ndaj protestuesve, duke i akuzuar 
ata si pionë të opozitës.

Milenko Nedellkovski, një gazetar i lidhur me partinë në pushtet, shkoi aq larg sa bëri thirrje për vdekjen e të 
dashurve të demonstruesve. Mediat online e publikuar postimin e tij me tituj:

“Mallkimi i Milenkos: Zoti dhëntë që vdekjen e të dashurve të atyre që protestuan sot, disa të tjerë ta 
keqpërdorin dhe të protestojnë. Që ta shohin se si është.”

Kur çështjet politike marrin një dimension etnik, dalin në pah narrative që sugjerojnë se sistemi i drejtësisë 
i favorizon shqiptarët ndaj maqedonasve. Këto narrative shpesh amplifikohen nga partitë politike me 
qëndrime antishqiptare, si në rastin e kryetares së Qytetit të Shkupit, Danella Arsovskës, e cila kërkoi të 
sanksiononte ndërtimet e paligjshme në komunën me shumicë shqiptare të Çairit. Arsovska u sulmua gjatë 
një inspektimi, një konfrontim që u paraqit nga disa si i motivuar politikisht dhe etnikisht , duke i nxitur më tej 
tensionet dhe debatin publik mbi drejtësinë dhe llogaridhënien.

Komunikimi nga të dyja palët ka qenë konfrontues. Vetë Arsovska deklaroi: "Askush nuk ka frikë prej teje, 
bashkë me mbeturinat që planifikon të sjellësh, do të të pastrojmë edhe ty!"

Megjithatë, njëvideo-inicizim tregon se Arsovska u sulmua fizikisht, u fye verbalisht dhe u kërcënua me 
përdhunim, dhunë dhe dëm ndaj fëmijëve të saj.

Disa komente online përfshinin gjuhë të hapur urrejtjeje dhe me përmbajtje etnike, si p.sh.: “Qen shiptarë, 
ata nuk dinë më mirë”! dhe “Fis që praktikon incestin”, ndërsa disa të tjera i drejtoheshin Ministrit të Punëve 
të Brendshme: “Thuaja këtë nënës sate në shtëpi, ti je përdorues droge, morr dhe katundar”.

Një figurë tjetër politike, Petar Bogojevski, është njohur për përdorimin e retorikës politike që nganjëherë 
amplifikon tensionet etnike dhe përhap narrative përçarëse. Kishte një përpjekje për të emëruar Bogojevskin 
si drejtor të Agjencisë Kombëtare për Programet Arsimore Evropiane dhe Lëvizshmërinë, e cila i mbikëqyr 
programet si Erasmus+ që synojnë të promovojnë vlerat evropiane si përfshirja, demokracia, të drejtat e 
njeriut dhe respekti për diversitetin. Megjithatë, historia e tij e gjuhës së urrejtjes dhe retorika ofenduese 
ishte në kundërshtim të drejtpërdrejt këto parime, duke nxitur një reagim nga Komisioni Evropian dhe 
duke parandaluar emërimin e tij.

https://www.osce.org/odihr/elections/north-macedonia
https://edition.cnn.com/2019/02/13/europe/north-macedonia-name-change-intl/
https://www.bbc.com/news/articles/c3g5rj4y24do
https://racin.mk/vesti/miczkoski-ke-razgovaram-koaliczionite-partneri-i-so-levicza-za-da-sozdademe-konsenzus-za-da-go-vratime-imeto-ke-se-obidam/
https://freeglobe.mk/%D0%B2%D0%BB%D0%B0%D0%B4%D0%B8%D0%BC%D0%B8%D1%80-%D0%BF%D0%B0%D0%BD%D0%BE%D0%B2%D1%81%D0%BA%D0%B8-%D1%81%D0%B5%D0%B2%D0%B5%D1%80%D1%9F%D0%B0%D0%BD%D0%B8-%D0%BA%D0%B0%D0%BA%D0%BE-%D0%BD%D0%B0%D1%80/
https://infomax.mk/%D1%84%D0%B8%D0%BB%D0%B8%D0%BF%D1%87%D0%B5-%D0%BA%D0%BE%D1%98%D0%B0-%D0%B7%D0%B5%D0%BC%D1%98%D0%B0-%D1%9C%D0%B5-%D1%98%D0%B0-%D0%BF%D1%80%D0%B5%D1%82%D1%81%D1%82%D0%B0%D0%B2%D1%83%D0%B2%D0%B0-%D0%BC/?fbclid=IwY2xjawMLyHRleHRuA2FlbQIxMQBicmlkETF3OFdjVEowODlzQ0VFaTl0AR5ET7UxB6E_AQn3nMGIqFuoaOyYsT6org3tIIasGqjQY2HKMWWb0yORxmDwlA_aem_3GUu_J5U7WgXgvU4RbAXSQ
https://www.euronews.com/2025/03/16/fire-at-nightclub-in-town-of-kocani-in-north-macedonia-kills-51-people
https://www.reportingdiversity.org/when-grief-becomes-political-how-tragedy-is-weaponized-against-a-free-press-and-youth-in-north-macedonia-and-serbia/
https://politika.com.mk/archives/29772
https://www.instagram.com/p/DMNblVTxIPk/?hl=en&img_index=1
https://english.republika.mk/macedonia/mayor-arsovska-claims-that-she-was-attacked-during-an-inspection-in-cair-toskovski-has-questions-about-the-incident/
https://press24.mk/toshkovski-za-sluchuvanjata-so-arsovska-ova-e-cirkus-i-parada-pred-lokalni-izbori
https://makfax.com.mk/makedonija/%D0%B1%D0%BB%D0%B5%D1%80%D0%B8%D0%BC-%D0%BA%D0%BE%D0%BC%D0%B0%D0%BD%D0%B4%D1%83%D0%B2%D0%B0-%D0%B4%D0%B0%D0%BD%D0%B5%D0%BB%D0%B0-%D1%83%D0%B4%D0%B8%D1%80%D0%B0-%D0%BF%D0%BE-%D0%B0%D0%BB%D0%B1%D0%B0/
https://politika.com.mk/archives/34737
https://politika.com.mk/archives/34737
https://www.facebook.com/watch/?v=1808364653430373&__ft__=AZUMpnB35Z0Vs4hSqLkHfrpHtGsiRM2ItrZ5m_p6MSC8Sja0AhJ2aV0WFtLn_MxroEwY9V8NCkTG0BZTvAugZxQju6Z-vW_1KOPqB1HvrKq-zJPMSr9Jt7LcRBtT56UBuJnrrr_5bdQmwiiugN_5lhI3_QB1y76aRETo0KESnc_nSQ2FDt4XmdZSI_NJfBtIMeiZqBES77Dd5FrvAB7HuGSxbp0EGN0v5a3A96PdhMVdXvaHAJhiyI-9c2b7JQC6ACUfV3lu1sjvl9VwyCqzS2raaQYHh_l7fX223_8a3wN9C3ZdgF9nN7BWMcCbCK0gwVce8zRIHDhutTcL-PH_AfkFVNYwViUJlpezS9MKv14-keVov-mWfbdWmtWU1kYt9dX_xSay-PjhFzX2fOKmlRdNO7mMCvhMAUN2HUVK3AmIU4mDW0fg51FO9nchJG2yp1Ldgur3XCsoOwQT5-0PJe-toCW8pO_w1zxrF8rxYn8e0tCXkU5HtWoYCneQIJ8Dc2XIxfh09rkR-QSDZyuzYZvoTRAcvd_DQo34VCHHWg8lwnXXtDuui_tDYW1WQgayaWtSV5cXX0vzLktig7l8ZSY1xu5_mEXmqAYAPjL7lauf0Ybg4aNV3I6HFvTpUAWHEsZVd0w15mr5riBokfL6q007MT9mxTysgm9rf19hdnpvZVAzIlaqwXedhCs9v9m72oYrz4jVA43eJ-uaIaZmXg8DQ9Z_8FpazYSC296EVIThCGJMwocC2JZkUHisSX-66IuxWCllpi7wgZRSFgaSwH244aFIS1E_2e6UVhI3iVBk3Af7CPDd7WE3mPJH90qFaDfP2uJ-eK7UYpDN69tomKe2plUIkw9zRlnV2ftIfw9ZrTN49Kd3AAPDQ3bsktVGSHVm6udSgF-BofylSTLaiM9T6c14zm20Vgx2isKVFI65Q64cULwnpJ96ReI-CYDtH5DpvXFu2jkAcqr36p5RFdzFAkWVVrHHLtuqCp75uNxkq8UglycqlIqTWXyatfp1z2Gm8V6cet3xLaYuahFtoGarFoevdSze3fuEDgOZWMmWCGgj0ksiDvUVN2N4peNfzgSUMIm0Ot-t4cJqNBe1Q8NwKezErptKt3Dy8BxUodqe5g&ref=external&mibextid=LoFJqn
https://trending.mk/%d0%b0%d1%80%d1%81%d0%be%d0%b2%d1%81%d0%ba%d0%b0-%d0%bd%d0%b0%d0%bf%d0%b0%d0%b4%d0%bd%d0%b0%d1%82%d0%b0-%d0%b2%d0%be-%d1%87%d0%b0%d0%b8%d1%80-%d0%bc%d0%b5-%d1%83%d0%b4%d0%b8%d1%80%d0%b0/?fbclid=IwY2xjawML-2ZleHRuA2FlbQIxMQABHsOlm2xbTsUyq3X_CKBJvDetekGhylB5D9h-pVPqSmBnSMxxzWdAfoAI5-1s_aem_ZvBFOat6Gl_Tuz0bBUxaAg
https://racin.mk/makedonija/od-zabegani-ste-i-bolni-do-direktor-na-agenczijata-shto-upravuva-so-parite-od-erazmus-koj-e-navistina-petar-bojevski/
https://www.instagram.com/p/DI_ZIM5xT5l/?hl=en&img_index=1
https://lider.mk/petar-bogojevski-zaminuva-od-direktorskata-pozitsija-vo-natsionalnata-agentsija-za-evropski-obrazovni-programi/
https://lider.mk/petar-bogojevski-zaminuva-od-direktorskata-pozitsija-vo-natsionalnata-agentsija-za-evropski-obrazovni-programi/

Raport monitorimi mbi gjuhën e
urrejtjes në Maqedoninë e Veriut

Narrative të urrejtjes kundër gjinisë

Narrativet e urrejtjes që synojnë gjininë ishin kategoria e tretë më e zakonshme, duke përbërë (19,9%) të të 
gjitha rasteve të regjistruara. Edhe pse shpesh të përziera me përkatësinë etnike, fenë dhe politikën, këto 
narrative në fund të fundit kishin në shënjestër gratë dhe u shfaqën si në mediat në gjuhën maqedonase 
ashtu edhe në ato shqipe.

Shumë shpesh, kur shqyrtonim artikuj rreth dhunës në familje kundër grave, pamë jo vetëm raportime 
joetike, por edhe komente që e justifikonin dhunën dhe e fajësonin viktimën.

"Epo, nëse ajo ishte lavire, pijanece dhe bixhozxhije, dhe e bënte nënën e saj të turpërohej, është mirë që 
plaka nuk ia kapi thikën dhe nuk ia këputi qafën si pulë. Është mirë që shpëtoi vetëm me rrahje.”

Asnjë grua nuk u kursye nga narrativet e dëmshme - figurat publike si politikanët, artistët dhe gazetarët ishin 
thjesht shembujt më të dukshëm. Në vend që të kritikoheshin për punën e tyre profesionale, ata pothuajse 
gjithmonë ishin shënjestër e fyerjeve dhe komenteve poshtëruese për pamjen ose jetën e tyre private. Për 
shembull, presidentja e parë grua e vendit, Gordana Siljanovska-Davkova, u përball me sulme për shkak të 
moshës, ndërsa gazetaret i ofenduan nga kolegët në mënyra që nxitën armiqësi të mëtejshme. Ngjashëm, 
edhe këngëtarja Adelina Tahiri ishte në shënjestër pasi publikoi se ishte viktimë e dhunës në familje. Këto 
raste tregojnë se gjuha e urrejtjes me bazë gjinore ndjek modele të qëndrueshme, duke i kufizuar gratë në 
sulme personale në vend që të merren me arritjet e tyre profesionale pavarësisht nga mosha, profesioni 
apo prejardhja e tyre.

Një shembull tjetër i sulmeve gjinore është ngacmimi i personave transgjinorë, të cilët janë shënjestruar jo 
vetëm nga mediat kryesore, por edhe nga lëvizja anti-gjinore dhe figurat fetare. Në Maqedoninë e Veriut, 
individët transgjinorë, veçanërisht gratë transgjinore, mbeten një grup i margjinalizuar me dukshmëri dhe 
përfaqësim të kufizuar në jetën publike. Lëvizjet anti-gjinore, të mbështetura nga organizatat konservative 
dhe aktorët fetarë, shfrytëzojnë konservatizmin shoqëror për të përcaktuar të drejtat transgjinore. si një 
kërcënim për fëmijët dhe vlerat tradicionale familjare. Kjo ka nxitur fushata dezinformimi, protesta publike 
dhe barriera institucionale, duke përfshirë anulimin e ngjarjeve edukative mbi kujdesin që afirmon gjininë, 
duke përforcuar stigmën dhe duke kufizuar qasjen në kujdesin shëndetësor, arsim dhe njohjen sociale.

Një shembull i habitshëm është deklarata e Peshkopit Jakov Stobiski në konferencën “Identiteti Serb, Gjuha 
Serbe dhe Ligji i Barazisë Gjinore”, më 16 janar 2024, në Beograd, e cila u përhap nga mediat online dhe u 
përdor si titull kryesor.

“Ipeshkvi Jakov Stobiski: një lidhje e jashtëzakonshme midis përparimit të ideologjisë gjinore dhe një lloj 
liberalizimi të pedofilisë në nivel global”.

E njëjta retorikë u përsërit më vonë nga partia në pushtet VMRO-DPMNE. Në një ngjarje të organizuar nga 
organizatat rinore, Kryeministri njoftoi për ndryshime të mëdha në standardin e studentëve. Në fjalën e 
tij, ai deklaroi: “Ne duhet të luftojmë për një vend plot me të rinj: për shumë fëmijë në çerdhe, për shumë 
fëmijë në shkolla, për shumë të rinj në universitete. Kjo do të thotë një bashkim martesor midis një burri 
dhe një gruaje.

Kur narrative të tilla përvetësohen nga aktorët politikë dhe përkthehen në retorikë shtetërore, ato fitojnë 
legjitimitet dhe shtrirje më të gjerë. Në këtë mënyrë, narrativet anti-gjinore kalojnë nga margjinat e debatit 
publik në diskursin zyrtar politik.

https://a1on.mk/macedonia/ja-tepal-soprugata-i-ja-teral-na-prostitucija-mu-plakjale-so-pari-i-so-droga/?swcfpc=1&fbclid=IwY2xjawIgLuBleHRuA2FlbQIxMQABHS5IHphnnUhn2Hw2I-W3QEngRXxu4wTVcJw9R1rVqvN9BD75wTCRvFX6AA_aem_LQuAQV2-puagXRLlZsy-Rg
https://www.facebook.com/search/top/?q=%D0%A1%D0%B5%D0%BC%D0%B5%D1%98%D0%BD%D0%BE %D0%BD%D0%B0%D1%81%D0%B8%D0%BB%D1%81%D1%82%D0%B2%D0%BE %D0%B2%D0%BE %D0%A6%D0%B5%D0%BD%D1%82%D0%B0%D1%80%3A 67-%D0%B3%D0%BE%D0%B4%D0%B8%D1%88%D0%BD%D0%B0%D1%82%D0%B0 %D0%BC%D0%B0%D1%98%D0%BA%D0%B0 %D1%98%D0%B0 %D0%BD%D0%B0%D1%82%D0%B5%D0%BF%D0%B0%D0%BB%D0%B0 46-%D0%B3%D0%BE%D0%B4%D0%B8%D1%88%D0%BD%D0%B0%D1%82%D0%B0 %D1%9C%D0%B5%D1%80%D0%BA%D0%B0
https://www.dw.com/mk/osudi-i-obvinuvana-za-navredi-vo-pretsedatelskata-kampana/a-68824772
https://www.dw.com/mk/osudi-i-obvinuvana-za-navredi-vo-pretsedatelskata-kampana/a-68824772
https://irl.mk/od-shto-se-plashi-latas-koga-ve-pottiknuva-da-ne-siluvate-i-linchuvate/
https://www.gazetaexpress.com/en/Exclusive%3A-Adelina-Tahiri%27s-ex-partner-physically-beat-her--confesses-that-her-father-was-a-major-political-figure/
https://coalition.org.mk/wp-content/uploads/2023/03/Who-is-afraid-of-gender-ANG-FIN.pdf
https://www.reportingdiversity.org/weaponising-fear-how-disinformation-exploits-child-protection-to-undermine-trans-rights-in-north-macedonia/
https://www.reportingdiversity.org/weaponising-fear-how-disinformation-exploits-child-protection-to-undermine-trans-rights-in-north-macedonia/
https://www.reportingdiversity.org/weaponising-fear-how-disinformation-exploits-child-protection-to-undermine-trans-rights-in-north-macedonia/
https://monitor.civicus.org/explore/dispute-continues-over-gender-identity-laws-orthodox-church-stages-protests/
https://www.reportingdiversity.org/when-medical-students-apologise-the-impact-of-the-anti-gender-movement-in-the-public-sphere/
https://denesen.mk/mickoski-brachna-zaednica-pomegju-soprug-maz-i-sopruga-zena-samo-taka-makedonija-moze-da-bide-drzava-i-opshtestvo-koe-kje-se-razviva/

Narrative të urrejtjes kundër pakicave seksuale

Narrativet e urrejtjes kundër pakicave seksuale përbënin (7,3%) të rasteve të monitoruara. Ashtu si edhe 
në vitet e kaluara, Parada e Krenarisë shkaktoi një rritje të gjuhës së urrejtjes, por këtë vit u zhvillua një 
kundër-paradë e organizuar në Manastir. Disa media e amplifikuan këtë kornizim, duke përforcuar narrativet 
e dëmshme rreth të drejtave dhe dukshmërisë së komunitetit LGBTQI+, ndërsa Kisha e legjitimoi më tej 
atë duke e promovuar kundër-paradën si "paradën e vërtetë të krenarisë", duke e portretizuar "familjen e 
vërtetë" si shtëpi me nënën dhe babanë, duke i potencuar vlerat e krishtera ortodokse si bazë e vetme për 
rritjen e brezave të ardhshëm.

Një tjetër praktikë e dëmshme mediatike në prezantimin e kësaj popullsie është trajtimi i tyre thjesht si 
statistika, gjë që çon në dehumanizim. Një medie, për shembull, ripostoi një artikull të vjetër në Facebook me 
titullin “sa homoseksualë jetojnë në Maqedoninë e Veriut”, i cili, pavarësisht se ishte i informacion i vjetërsuar, 
shkaktoi një fluks komentesh negative nën postim.

Një rast i ngjashëm ndodhi me një artikull rreth personave HIV pozitivë dhe me SIDA, të cilët përsëri u 
paraqitën vetëm përmes statistikave. Megjithatë, në seksionin e komenteve, diskutimi u shndërrua shpejt 
në gjuhë urrejtjeje kundër homoseksualëve, me ç’rast përdoruesit postuan komente të tilla si “Nëse doni një 
paradë LGBT, do të përfundoni me SIDA.

Kjo tregon se si kornizimi çnjerëzor dhe keqpërdorimi i statistikave mund të përforcojnë paragjykimet 
dhe stigmën kundër pakicave seksuale. Madje edhe informacioni neutral ose faktik, kur paraqitet pa 
kontekst ose kur shfrytëzohet nga publiku, mund të bëhet një mjet për përhapjen e urrejtjes dhe përforcimin 
e stereotipeve të dëmshme.

https://www.facebook.com/100070136936397/posts/7699136806828516/?rdid=XrAeWXtpFaDzWXsQ
https://libertas.mk/vo-bitola-kontra-parada-so-znami-a-so-isus-i-crkovni-soveti/
https://lokalno.mk/vo-bitola-odrzhana-kontra-parada-na-gordosta-nie-sme-za-moralni-vrednosti-za-traditsija-semejstvo/
https://www.facebook.com/vestimak.mk/posts/pfbid0361sNreXuUdueVzQfm5AMSVhcEJaikrfyaRbuazFVERATurCgSn3ajJmoKmW3MSNhl
https://zase.mk/articles/374498/lgbt-se-prebroija-vo-makedonija-ima-200-000-homoseksualci
https://a1on.mk/macedonia/novi-sluchai-na-hiv-i-eden-na-sida-vo-makedonija-site-se-mazhi-na-vozrast-20-i-39-godini/?swcfpc=1&fbclid=IwY2xjawMQELxleHRuA2FlbQIxMQBicmlkETF2QjU1d2FjbUJNMmhmV203AR6HxNb-5N-uJZvPK9hox9RT_frxAJiMwzxh3gSnruSbi5mfM7PWVTezCs5Ltw_aem_3JmBcQ9QHZ50fB0fQgjElg
https://www.facebook.com/100070136936397/posts/710753194605905/?mibextid=xfxF2i

Raport monitorimi mbi gjuhën e
urrejtjes në Maqedoninë e Veriut

Analizë e qëndrimeve emocionale
Rastet e raportuara u vlerësuan në një shkallë nga një deri në gjashtë në bazë të intensitetit të ndjenjës së 
shprehur, ku një përfaqësonte intensitetin më të ulët dhe gjashtë më të lartin, duke treguar thirrje për vrasje 
ose eliminim të vërtetë të grupit të synuar. Rezultati mesatar i përgjithshëm në të gjitha rastet ishte 2,76.

Intensiteti më i lartë i urrejtjes ishte i drejtuar kundër gazetarëve dhe verifikuesve të fakteve, me një 
mesatare prej 3,3. Këto sulme u përshkallëzuan veçanërisht pasi themeluesi i Facebook-ut, Mark 
Zuckerberg,... i etiketoi ata se kanë anshmëri politike dhe vendimi i platformës për të hequr verifikimin 
e fakteve në Shtetet e Bashkuara të Amerikës u bë një temë e diskutuar gjerësisht. Kjo narrativë globale 
u përsërit edhe në nivel lokal, duke nxitur mosbesim dhe duke çuar në kërcënime të drejtpërdrejta me 
dhunë kundër verifikuesve të fakteve dhe punonjësve të mediave.

Urrejtja bazuar në përkatësi etnike u vlerësua me 3,0, ndërsa ajo kundër kundërshtarëve politikë ose 
ideologjikë me një rezultat mesatar prej 2,63 gjithashtu u rendit lart. Këto kategori shpesh përputheshin me 
njëra tjetrën, me ç’rast retorika më e ashpër që u vërejt ishte kundër kundërshtarëve politikë që u përkisnin 
grupeve të tjera etnike.

Urrejtja e bazuar në fe me rezultat 2,4 dhe homofobia me 2,4, treguan një intensitet disi më të ulët, ndërsa 
intensiteti më i ulët u regjistrua në urrejtjen e bazuar në gjini, me rezultat mesatar 1,8. Urrejtja e drejtuar ndaj 
personave me aftësi të kufizuara ose me sëmundje kishte gjithashtu një mesatare prej 3,0, megjithëse kjo 
gjetje është më pak përfaqësues duke pasur parasysh numrin e vogël të rasteve të regjistruara.

Ndër të gjitha incidentet e regjistruara, mosmarrëveshja ishte kategoria më e shpeshtë, duke u shfaqur 
në 50 raste. Kjo u pasua nga karakteri negativ me 28 raste, dhuna me 24 dhe veprimet negative me 22. 
Më pak të shpeshta ishin demonizimi dhe çnjerëzimi me 10 raste dhe thirrja për vdekje me 4 raste. 
Shpërndarja tregon se, megjithëse format ekstreme të dëmit, si dhuna dhe vdekja janë të pranishme, 
shumica e incidenteve përfshijnë konflikte verbale ose ideologjike, duke nxjerrë në pah rëndësinë e 
mosmarrëveshjeve dhe karakterizimeve negative në mostrën e përgjithshme të përmbajtjeve të dëmshme.

Figura 4: Rezultati mesatar i ndjenjës emocionale për grup/individ të synuar

https://abcnews.go.com/US/why-did-meta-remove-fact-checkers-experts-explain/story?id=117417445%23:~:text=Fact-checkers who were put in place in the,said in a video posted by the company.
https://off.net.mk/zhivot-i-zabava/mediumi/zakerberg-kje-gi-otkachi-fakt-chekerite

Analizë e dukshmërisë
Ky monitorim mbuloi si mediat tradicionale ashtu edhe rrjetet sociale, duke u dhënë përparësi rasteve me 
dukshmëri të lartë - ato që shfaqen në lajmet kombëtare ose në faqet e rrjeteve sociale me ndikim me 
shtrirje të gjerë.

Nga të gjitha rastet e regjistruara, pjesa më e madhe origjinën e kishte nga Facebooku 60,9%, pas tyre vinin 
portalet online me 28,7% raste, ndërsa kanalet televizive përbënin 4,6%, Instagrami 3,4% dhe YouTube 2,3%.

Është e rëndësishme të theksohet se vetë portalet online kryesisht nuk publikuan gjuhë të hapur urrejtjeje 
në artikujt e tyre të lajmeve. Megjithatë, në faqen e Facebook-ut të portalit, ata shpesh postonin tituj dhe 
storje sensacionaliste, të cilat nga ana tjetër shkaktonin gjuhë urrejtjeje në komente. Edhe pse portalet janë 
të detyruara t’i moderojnë dhe t’i heqin komentet e tilla, ato në përgjithësi i lënë ato të dukshme, duke lejuar 
që urrejtja të qarkullojë pa kontroll.

Në krahasim, televizioni dhe Instagrami kishin më pak raste të regjistruara, ndërsa YouTube tregoi raste të 
kufizuara, por të dukshme të përmbajtjeve të dëmshme. Megjithatë, Facebook mbetet qartësisht nxitësi 
kryesor i urrejtjes në internet, si përmes postimeve të drejtpërdrejta, ashtu edhe përmes amplifikimit të 
përmbajtjeve nga mediat tradicionale.

FACEBOOK 
60.9%

INSTAGRAM
3.4%

PORTAL ONLINE
28.7%

TELEVIZION
4.6%

YOUTUBE 
2.3%

FIGURA 5

PËRQINDA
E PËRMBAJTJEVE
SIPAS LLOJIT TË

MEDIAVE

https://www.instagram.com/p/C8rbXqfMHLH/?hl=en&img_index=1

Raport monitorimi mbi gjuhën e
urrejtjes në Maqedoninë e Veriut

Analizë krahasuese
Narrativet e urrejtjes në media në Maqedoninë e Veriut shpesh ndajnë shumë tipare të përbashkëta. 
Shumica e rasteve bien në disa kategori njëkohësisht, që do të thotë se kur nxitet urrejtja, sulmohen 
njëkohësisht disa aspekte të identitetit të një personi. Disa nga rastet përfshinin kundërshtarë politikë, 
të cilët u synuan jo vetëm për shkak të përkatësisë së tyre politike, por edhe për shkak të përkatësisë 
së tyre etnike. Në mënyrë të ngjashme, politikanet ose artistet u përballën me urrejtje jo vetëm për 
shkak të profesioneve të tyre, por edhe për shkak të jetës së tyre private, duke reflektuar ndërthurjen e 
paragjykimeve politike dhe atyre gjinore.

Një shembull ilustrues është këngëtarja Adelina Tahiri, e cila është përballur me urrejtje në disa media 
edhe atë për aspekte të ndryshme të identitetit.  Në mediat në gjuhën shqipe, ajo ishte  kritikuar  për faktin 
se ishte martuar me një maqedonas, ndërsa në mediat në gjuhën maqedonase, komente përmbanin 
urrejtje sepse ajo është shqiptare. Për më tepër, të dyja peizazhet mediatike e sulmuan atë për diferencën 
e moshës në martesën e saj, duke e etiketuar atë si “gjuetare e pasurisë” dhe duke përdorur terma të tjerë 
përçmues që nënkuptonin se ajo u martua për para. Kjo pasqyron ndërthurjen e normave etnike, gjinore 
dhe shoqërore në urrejtjen e drejtuar ndaj saj.

Një shembull tjetër është Zëvendëskryeministri për Qeverisje të Mirë dhe Transparencë, Arben Fetai, i cili 
mori një kërcënim me vdekje nëpërmjet e-mailit të tij zyrtar pas deklaratës së tij të fundit në mbështetje të 
heqjes së përkufizimit kushtetues prej 20 për qind për gjuhën shqipe. Në Facebook, ai publikoi mesazhin 
që mori, të cilin media e shfrytëzoi më pas, duke prodhuar tituj kryesorë të tillë si: “Një plumb në kokë për 
ty, Shipo Fetai”. Ky rast nxjerr në pah se si pozicionet politike dhe identiteti etnik mund të kryqëzohen në 
gjuhën e urrejtjes online dhe si mbulimi mediatik mund t’i amplifikojë kërcënimet e tilla.

Terrenet sportive shpesh janë hapësira ku ndodhin brohoritje urrejtëse dhe me bazë etnike, kurse grupet 
përkatëse të tifozëve bëhen veçanërisht aktive kur postojnë rreth ngjarjeve të tilla. Një shembull është akti i 
vandalizmit në Draçevë të Shkupit, ku një ikonë e Jezu Krishtit u shkatërrua në një park lokal dhe një Kuran u 
la pranë saj. Incidenti u raportua me sensacionalizëm në media, duke nxitur më tej tensionet ndërfetare dhe 
ndëretnike. Grupi i tifozëve “Komiti” u përgjigj me një deklaratë: "Nuk do t’ua falim".

Është interesante se mediat e amplifikuan deklaratën e grupit të tifozëve “Komiti” duke e vendosur atë në 
mënyrë të dukshme në mbulimin e tyre mediatik. Megjithatë, shumë komente nga qytetarët sipas këtyre 
raporteve kishin një ton të ndryshëm, duke theksuar se asnjë besimtar i vërtetë nuk do ta kryente një akt të 
tillë dhe, ndryshe nga mostrat tipike, këto komente nuk përmbanin urrejtje.

Ky rast pasqyron një model më të gjerë në vend, ku islami pothuajse gjithmonë shihet përmes thjerrës së 
përkatësisë etnike. Një interpretim i tillë shpesh amplifikohet nga mediat dhe grupet e tifozëve sportivë, 
duke i shndërruar incidentet fetare në mjete për të nxitur tensionet ndëretnike dhe për t'i shërbyer 
qëllimeve politike.

https://www.facebook.com/watch/?mibextid=D5vuiz&v=2399859827032205&rdid=ZjnVUuTzNZBo9mhx
https://www.facebook.com/zenskimagazin.mkd/posts/pfbid0jiW4RfjNwCrWd2E7WNuQfDrLRnSu2GVLa7XtYqU36cwD12NWmPuMCbc7tAqbCyRUl
https://www.facebook.com/search/posts/?q=adelina tahiri
https://www.facebook.com/search/posts/?q=adelina tahiri
https://rks.news/the-deputy-prime-minister-of-north-macedonia-arben-fetai-received-a-death-threat/
https://alsat.mk/mk/otkako-ke-se-otvori-ustavot-20-otsto-ke-bidat-zameneti-so-albanskiot-jazik-veli-vitsepremierot-fetai/
https://archive2.mms.mk/378358/?fbclid=IwY2xjawGa3_JleHRuA2FlbQIxMQABHSq_0DhLFTqZ4NIIMoYDnqPJqgHuaxeioBS2J25KtJtPGQr3Co--rczLGQ_aem_-Ovp7OVGP9hi4Z1H3yV-Bg
https://meta.mk/od-inboks-do-naslovna-stranica-mediumite-dopolnitelno-go-razgoruvaat-govorot-na-omraza/
https://markukule.mk/%D0%B4%D0%BE-%D0%BA%D0%BE%D0%B3%D0%B0-%D0%B2%D0%B0%D0%BA%D0%B0-%D1%83%D0%BD%D0%B8%D1%88%D1%82%D0%B5%D0%BD%D0%B0-%D0%B5-%D0%B8%D0%BA%D0%BE%D0%BD%D0%B0-%D0%B8%D1%81%D1%83%D1%81-%D1%85%D1%80%D0%B8/
https://www.facebook.com/permalink.php?story_fbid=867943455449132&id=100067004572506&ref=embed_post

Veprimet parandaluese dhe
ato pas zbatimit (ex-post) për të 
luftuar narrativet e urrejtjes dhe 
dezinformimit 
Në Maqedoninë e Veriut, gjuha e urrejtjes rregullohet kryesisht përmes Kodit Penal, i cili e kriminalizon 
nxitjen e urrejtjes, përçarjes ose intolerancës diskriminuese kombëtare, racore, fetare ose në forma të tjera. 
Amendamentet e vitit 2014 i forcuan këto dispozita, duke përfshirë nenin 319, i cili përcakton dënime me 
burg për shkaktimin ose nxitjen e urrejtjes në bazë të identitetit, dhe nenin 394-d, i cili e trajton shpërndarjen 
në internet të materialeve raciste dhe ksenofobike.

Praktika gjyqësore tregon njëfarë progresi. Në një rast me rëndësi të madhe, një banor i Demir Kapisë 
mori dënim me burgim prej një viti me kusht për shkak të postimit të gjuhës së urrejtjes me dhunë kundër 
komunitetit LGBTQI+ në Facebook. Kjo shënoi dënimin e parë në vend për gjuhë urrejtjeje në bazë të orientimit 
seksual, duke demonstruar aftësinë e sistemit ligjor për t'iu përgjigjur kërcënimeve dhe nxitjeve online.

Monitorimi i mediave tregon se gjeneruesit kryesorë të gjuhës së urrejtjes janë individë privatë, kryesisht 
duke postuar komente në Facebook, të cilat shpesh nuk sanksionohen. Portalet online shpesh publikojnë 
tituj joetikë ose sensacionalistë që mund të provokojnë urrejtje, ndërsa kundërshtimet shqyrtohen nga 
Këshilli për Etikë në Media, i cili i publikon vendimet, por nuk ka fuqi për t’i zbatuar ato. Politikanët gjithashtu 
kontribuojnë në këtë problem, shpesh duke përdorur gjuhë urrejtjeje pa pasoja; për shembull, Petar 
Bogoevski është përballur me shumë ankesa për gjuhë urrejtjeje, por nuk është sanksionuar kurrë, e madje 
ishte shpërblyer me pozitë drejtori në programin Erasmus.

Kur bëhet fjalë për keqinformimin, këto akte nuk janë të kriminalizuara ose të sanksionuara ligjërisht në 
Maqedoninë e Veriut.  Në vend të kësaj, ato trajtohen kryesisht përmes iniciativave për verifikimin e fakteve, 
të tilla si Vërtetmatësi, i cili verifikon dhe shënon përmbajtje të rreme ose mashtruese pa imponuar pasoja 
ligjore mbi ata që e përhapin atë.

Në përgjithësi, kjo tregon se, megjithëse Maqedonia e Veriut ka miratuar legjislacion kundër gjuhës së 
urrejtjes, shpesh nuk ka vullnet të mjaftueshëm politik për ta zbatuar atë në mënyrë të konsekuente. 
Sanksionet zbatohen në mënyrë të pabarabartë, ndërsa rastet e profilit të lartë, veçanërisht ato që 
përfshijnë politikanë, shpesh mbeten të pandëshkuara. Ky zbatim jokonsekuent, i përforcuar nga narrativet 
shoqërore që sugjerojnë se ligji zbatohet në mënyrë të pabarabartë, kontribuon në normalizimin e sjelljes 
diskriminuese dhe me urrejtje.

https://www.slobodenpecat.mk/en/vredi-podnese-krivichna-prijava-protiv-petar-bogojeski-za-shirenje-govor-na-omraza/
https://english.gazetatema.net/kosovo-region/skopje-names-advisor-accused-of-anti-albanian-hate-speech-to-eu-ag-i339344
https://vertetmates.mk/


Përfundim
Monitorimi ka treguar se sa thellë është e ngulitur gjuha e urrejtjes në diskursin publik në Maqedoninë e 
Veriut. Narrativet etnike, politike dhe ato me bazë gjinore dominojnë, shpesh duke u përputhur dhe 
përforcuar njëra-tjetrën. Një analizë e 138 rasteve zbuloi se pakicat etnike, veçanërisht shqiptarët, mbeten 
objektiva të shpeshta, shpesh të portretizuara në mënyra që i çnjerëzojnë dhe i stigmatizojnë ato. Termat 
si “kancer”, “shiptar” dhe “fis” përdoren për të ndërtuar një narrativë të përhapjes së frikës, duke i paraqitur 
“maqedonasit si viktima që kanë humbur sovranitetin mbi shtetin e tyre”. Brenda këtij narrativi, urrejtja ndaj 
shqiptarëve barazohet me të qenit patriot, ndërsa pranimi i tyre, ose i grupeve të tjera të margjinalizuara si 
personat LGBTQI+, paraqitet si tradhti. Kur kombinohet me idealin e një “patrioti” që e hedh poshtë emrin 
aktual të shtetit, i përçmon shqiptarët dhe pakicat seksuale, ndjek në mënyrë të rreptë doktrinën fetare 
dhe i përmbahet normave konservative familjare, ky narrativ në mënyrë efektive i ndan maqedonasit në dy 
kategori: “patriotë të vërtetë” dhe të ashtuquajtur tradhtarë, ose “Severxhanë”.

Gjinia gjithashtu ishte një kategori dominuese, dhe shumë raste përfshinin një komponent gjinor, 
veçanërisht kur bëhej fjalë për gratë. Edhe pse monitorimi u krye si në mediat në gjuhën maqedonase 
ashtu edhe në ato shqipe, kishte pak dallim në modelet e gjuhës së urrejtjes me bazë gjinore. Në të dyja 
gjuhët, narrativet vazhdimisht i kritikonin dhe i fyenin gratë në bazë të jetës së tyre private, e jo në bazë 
të roleve të tyre profesionale. Kjo tregon se, përtej vijave etnike, ende ekziston një ndjenjë e kufizuar e 
barazisë gjinore, ndërsa stereotipet e dëmshme rreth sjelljes dhe roleve të grave mbeten thellësisht të 
rrënjosura në diskursin publik.

Platformat e rrjeteve sociale janë kanale të rëndësishme për përhapjen e gjuhës së urrejtjes, ku shumica e 
përmbajtjes së dëmshme vjen nga individë privatë. Pas tyre vijnë mediat online që publikojnë përmbajtje 
sensacionale dhe joetike. Kjo nxjerr në pah se mediat as nuk kanë nevojë të publikojnë drejtpërdrejt gjuhë 
urrejtjeje, thjesht përmendja e një etnie në një titull ose mbulimi me sensacionalizëm i një storjeje personale, 
ose ndonjëherë madje edhe një ngjarjeje të zakonshme, mjafton për të shkaktuar një vërshim komentesh 
me urrejtje. Nga njëra anë, kjo pasqyron përçarjet e thella në shoqëri dhe natyrën jopersonale të rrjeteve 
sociale, ku njerëzit mendojnë se mund të thonë çdo gjë pa pasur pasoja. Nga ana tjetër, kjo e nënvizon 
nevojën urgjente për moderim efektiv të komenteve dhe përmbajtjeve, si dhe për përmirësimin e njohurive 
mediatike në mesin e një popullate që mbetet e ndjeshme ndaj manipulimit dhe urrejtjes.

Midis këtyre individëve privatë, shpesh gjejmë politikanë që i përdorin profilet e tyre për të nxitur urrejtje, 
qoftë duke krijuar incidente ose duke ndarë deklarata që i pasqyrojnë mendimet personale në vend të 
qëndrimeve zyrtare të institucioneve. Mediat i marrin këto deklarata dhe i publikojnë si lajme, duke e 
rritur shtrirjen e tyre. Kjo praktikë, e kombinuar me mungesën e sanksioneve, krijon një situatë ku, edhe 
pse ekzistojnë ligje kundër gjuhës së urrejtjes, zbatimi i tyre lihet kryesisht në dorë të gjykimit politik ose 
moral. Mungesa e llogaridhënies lejon që gjuha e urrejtjes të vazhdojë, duke nxitur përçarje dhe armiqësi të 
mëtejshme. Kjo e nënvizon nevojën urgjente për narrative pozitive që ofrojnë perspektiva alternative dhe e 
kundërshtojnë retorikën e dëmshme.

